
Reykjavik, 20. janúar 1989

Alþingi, Efmdi M. .
alsherjarnefnd komudagur
efri deildar.

Sem svar við heiðruðu bréfi yðar frá 21. desember s.l. 
skal eftirfarandi tekiS fram:

1. Réttarfarsnefnd hefur áður gefið umsögn um frumvarp
til laga um aðskilnað dómsvalds og umboðsvalds ásamt 
fylgifrumvarpi um breyting á þinglýsingarlögum. Nefndin kom 
þá með nokkrar ábendingar sem sumar hverjar voru teknar til 
greina. Álit nefndarinnar, sem þó er nú ekki að öllu leyti 
skipuð sömu mönnum, er óbreytt. Nefndin mælir eindregið með 
samþykkt frumvarpanna. AS visu er ekki þörf á svo mörgum 
dómsýslu- og stjórnsýsluumdæmum, sem frumvarpið gerir ráð 
fyrir. Sérstaklega sýnist eðlilegt að stefna að fækkun 
st jórnsýsluumdæma, sbr. 11. gr., og fjölga í stað þess 
skrifstofum, sbr. 15. gr. Stjórnmálasjónarmið geta auðvitað
leitt til annarrar niðurstöðu.

2. Frumvarp til laga um aðför er unnið í samráði við 
réttarfarsnefnd. Nefndin hefur marg farið yfir frumvarpið 
ásamt aðalhöfundi og komið að sinum breyt ingartillögum. 
Nefndin er þvi einhuga um samþykkt frumvarpsins i núverandi 
mynd og hef ur engu þar við að bæta. Það athugast þó að við 
samningu frumvarpsins er gegnið út frá þvi að frumvarp til 
laga um aðskilnað dómsvalds og umboðsvalds i héraði verði



samþykkt. Verði það ekki verður að gera töluverðar breytingar 
á þessu frumvarpi.

3. Loks skal tekið fram til upplýsingar að í nánu 
samráði við réttarfarsnefnd er unnið að nokkrum frumvörpum á 
sviði réttarfars. Frumvörp þessi miða að nokkru leyti að 
nauðsynlegum breytingum verði frumvarp til aðskilnaðar 
dómsvalds og umboðsvalds i héraði samþykkt. Hér eru þó einnig 
á ferðinni aðrar breytingar sem vonast er til að horfi til 
hagræðingar og réttlætis. Sumar þessara breytinga hafa lengi 
verið aðkallandi.

